
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

ТЎҚИМАЧИЛИК САНОАТИ КОРХОНАЛАРИНИНГ ЯШИЛ ИҚТИСОДИЁТ 

ДОИРАСИДАГИ РИСКЛАРИНИ СТРАТЕГИК ТРАНСФОРМАЦИЯЛАШ ИСТИҚБОЛЛАРИ 
 
Аннотация. Ушбу мақолада тўқимачилик саноати корхоналарининг рискларини пасайтириш, 

сўндириш ҳамда бартараф этиш мақсадида яшил иқтисодий моделга асосланган стратегияларнинг 
амалий татбиғининг самарадорлиги ҳамда истиқболларига қаратилган илмий маълумотлардан ташкил 
топган  

Калит сўзлар: тўқимачилик саноатида рискларни сўндириш, ёпиқ циклли иқтисодиёт, яшил 
иқтисодиёт, алтернатив хомашёлардан маҳсулотларни ишлаб чиқариш. 

PROSPECTS FOR THE STRATEGIC TRANSFORMATION OF THE RISKS OF TEXTILE 

ENTERPRISES IN THE FRAMEWORK OF THE GREEN ECONOMY 
 

Abstract. This article consists of scientific data focused on the effectiveness and prospects for the practical 
application of strategies based on a green economic model in order to reduce, extinguish and eliminate the risks 
of textile enterprises. 

Key words: risk reduction in the textile industry, circular economy, green economy, production of products 
from alternative raw materials. 

ПЕРСПЕКТИВЫ СТРАТЕГИЧЕСКОЙ ТРАНСФОРМАЦИИ РИСКОВ ПРЕДПРИЯТИЙ 

ТЕКСТИЛЬНОЙ ОТРАСЛИ В РАМКАХ ЗЕЛЕНОЙ ЭКОНОМИКИ 
 
Аннотация. Данная статья состоит из научных данных, ориентированных на эффективность и 

перспективы практического применения стратегий, основанных на зеленой экономической модели, с целью 

снижения, гашения и устранения рисков предприятий текстильной отрасли. 
Ключевые слова. снижение рисков в текстильной промышленности, экономика замкнутого цикла, 

зеленая экономика, производство продукции из альтернативного сырья. 

Кириш. Тўқимачилик саноати корхоналари томонидан ишлаб чиқариладиган 

маҳсулотларнинг экология ва атроф-муҳит муҳофазасини сақлашда салбий таъсирлари 

кўп бўлиб, бу узоқ йиллар мобайнида ўзига хос ечим топган ва топаётган бўлсада, 

долзарб масалалигича қолмоқда. Баъзи табиатсевар фуқаролар, эркин волонтёрлар 

ҳамда норасмий гуруҳ намойишлар иштирокчилари алоқа воситалари дунё ахборот 

тизимини эгаллаган бир вақтда ҳар бир табиатга зарар етказувчи корхонанинг 

“экологик гуноҳ”ларини оммага ёйишга интилган ҳолда корхоналарнинг мавқейига 

путур етказадилар, ултиматумга хос ҳаракатлар остида табиатни асрашга ундайдилар. 

Бу ҳолатлар асосан кончилик, нефткимё ҳамда йирик тўқимачилик саноати 

корхоналарига нисбатан кўп учрайдиган ҳолат саналади. Аммо стратегик бошқарув 

тизими асосида корхона иқтисодиётини тараққий эттиришда шартли равишда 

экологик хавфсизликни таъминлаш юзасидан тактик ҳаракатлар ва тадбирларни 

амалга оширишни стратегиялар қамраб олишини тақозо этгани боис, унинг моделлари 

ва механизмларида табиатни муҳофазалаш инобатга олинади.  

Методлар: Яшил иқтисодиёт асосида фаолият юритиш жиҳатдан кўплаб 

стратегиялар мавжуд бўлсада, уларнинг аксарияти экологик хавфсизликни таъминлаш 

меъёрлари чегарасида олиб борилади. Бу корхона томонидан қоидаларга амал қилишни 

англатсада, экологик хавфсизликни таъминлашда қаҳрамонлик саналмайди. 

Тўқимачилик саноати корхоналари томонидан асосан табиатга ичимлик суви, ҳавога 

чиқиндиларнинг ва газ ташландиқларининг қўйиб юборилиши, чегараланган табиий 

ресурсларнинг ўз функциясини бажаришда мураккабликлар туғдиришига сабаб бўлиш 

ҳолатлари кузатилади. Шу боис корхоналарга “ёпиқ цикл иқтисодиёти” моделини 

тарғиб қилиш тавсия этилади. 

Муҳокама. Ёпиқ цикл иқтисодиёти деганда чиқиндиларсиз ишлаб чиқаришга 

ихтисослашган иқтисодий модел тушунилади. Мазкур моделда барча жараёнлар 

тақсимланади, таъмирланади, қайта фойдаланилади ёки қайта ишлаб чиқарилади. Бу 

моделда чиқинди мақомидаги ташланмалар қадр ва қийматга эга ресурсга 

айлантирилади. Бу мураккаб жараён ва фаолиятдек туюлсада, ушбу модел асосида 

иқтисодий инфратузилмани қайта шакллантириш саноат корхоналари рискларини 

муқобиллаштиришга кенг масштабда эришилади.  Бу моделни таҳлил қилмай туриб ҳам 

қўшимча қиймат ярата олишини башорат қилиш мумкин, негаки чиқинди мақомидаги 

барча нарсалар ундан қимматбаҳо ресурс сифатида фойдаланишни мўлжаллаган 

корхоналар учун хомашё сифатида харид қилишда юқори нарх билан 

савдолашмайдилар. Бу модел харажатларни максимал қисқариши билан бир қаторда 

корхона ишлаб чиқарадиган маҳсулотнинг таннархини минималлаштиришга хизмат 

қилади. Шунингдек, бу модел асосида ишлаб чиқариш фаолиятини олиб борадиган 

корхоналар ҳукуматнинг чиқиндиларни қисқартиришга сафарбар қилинган бюджетни 

тежашга, корхонанинг даромадини ошишини таъминлаши ҳамда маҳаллий иш 

ўринларини яратиш орқали мамлакат иқтисодиётини ривожланишини қўллаб-

қувватлашда аҳамияти улкан саналади.   

Натижалар: Ёпиқ циклли иқтисодиётни корхонада олиб бориш концепцияси 

иқтисодий қонуниятларни салбий таъсирини камайтириш, узоқ муддатли 

барқарорликни таъминлаш, ишбилармонлик ва эркин иқтисодий имкониятларни 

кенгайтириш, экологик ҳамда ижтимоий манфаатларни ҳимоя қилишни қамраб олсада, 

унинг механизацион амалга оширилиши учун чиқиндилардан фойдаланиш 

имкониятига ва технологик шароит қилган корхоналар билан ҳамкорлик ўрнатиши ёки 

улар борасида маълумотга эга бўлиши лозим. Мамлакатимизда чиқиндиларни қайта 

ишлашга тегишли бўлган саноат ишлаб чиқариш тармоқлари жуда саноқли саналиб, 

тўқимачилик саноати корхоналарида бу амалиёт жорий этилмаган. Мамлакатимизда 

болалар тагликлари, пластмасса буюмлари, металл буюмлари, каучук ҳамда қоғозларни 

қайта ишлаш натижасида такрор маҳсулот олиш мавжуд, аммо кўплаб саноат 

корхоналарининг чиқиндилари чиқинди уюмларига ноилож юборилиши ёпиқ циклли 

иқтисодий фаолиятни ривожлантириш долзарблигини оширишга хизмат қилишини 

намоён этмоқда.   

Ёпиқ циклли иқтисодий тизимда чиқиндиларни қайта ишлаш учун қулайлигини 

ошириш муҳим аҳамият касб этади. Рестораторларга чиқиндиларни ўз ўрнини топиш 

учун чорвачилик билан шуғулланишнинг қамровидаги паррандачилик, қора чорва 

ҳамда енгил чорва билан шуғулланувчилар учун алоҳида ажратиб берилишининг ўзи 

кифоядир. Шу каби ҳолатни тўқимачилик саноати корхоналарида маҳсулотнинг 

компонентларига ажратган ҳолда улардан фойдаланадиган корхоналар учун тайёр 

хомашё ҳолатига келтириш орқали тизимни амалга ошириш мамлакатимизда 

чиқиндиларни қайта ишлаш саноати корхоналарини сонини тезкор ошишига 

мотивацион характер касб этиши мумкин. Тўқимачилик саноати корхоналари ҳавога 

зарарли моддаларни чиқаришини олдини олувчи илғор технологияларни жорий этган 

ҳолда экологик хавфсизликни бирмунча таъминласада, бу ҳолатни янада яхшилашни 

таклиф этувчи хориж корхоналари доимо ўз қизиқишлари ва лойиҳалари билан 

чиқадилар.  

 
1-расм. Атмосферага чиқариладиган ифлослантирувчи моддалар, 2011-2021 

йй (минг тонна) [8] 

Юқорида келтирилган расмда ҳавонинг ифлосланиши Ўзбекистонда асосан 

Тошкент шаҳри, Қашқадарё вилояти ҳамда Бухоро вилоятига тўғри келмоқда. Энг кўп 

саноат корхоналари ҳам айнан шу ҳудудларда жойлашган. Тўқимачилик саноати 

корхоналари мазкур ҳудуддаги жойлашуви бошқа вилоятларга қараганда нисбатан 

камроқ бўлсада, барибир ҳавони ифлослантиришдаги улуши йўқ эмас. Шу жиҳатдан 

ҳавони зарарли моддалардан тозалашда ҳаво скруббери, намлантирувчи скруббер, 

туман йиғувчи, электрофильтр сингари илғор технологияларни жорий этиш талаб 

этилади. Мазкур технологик таъминотнинг корхоналарга татбиқ этилишига ёпиқ 

Қорақа
лпоғис

тон 
Респуб
ликаси

Андиж
он

Бухоро Жиззах
Қашқа
дарё

Навоий
Наманг

ан
Самарқ

анд
Сурхон
дарё

Сирдар
ё

Тошке
нт

Фарғон
а

Хоразм
Тошке
нт ш.

2017 37,7 15,8 63,8 5,2 165,7 44,1 15,9 37,2 3,2 59,6 302,9 60,1 9,2 33,1

2018 34,0 15,9 74,8 11,8 152,2 49,9 15,2 52,1 5,1 60,5 336,6 53,2 7,1 15,3

2019 37,2 14,3 69,1 4,3 140,4 43,6 15,8 44,2 6,9 47,8 397,9 49,6 7,2 74,5

2020 28,9 11,5 37,1 3,4 128,1 48,4 15,0 52,7 6,5 71,8 430,0 50,5 6,8 33,7

2021 31,0 5,0 45,0 3,0 132,0 69,0 24,0 39,0 7,0 46,0 425,0 47,0 7,0 29,0

2017 2018 2019 2020 2021

циклли иқтисодий тизимни киритиш ёрдамчи модел сифатида ҳавонинг тозаланишини 

3,4 фоизга таъминлайди. [9] 

Ёпиқ циклли иқтисодий тизимларни бошқариш нафақат чиқиндиларни қайта 

ишлаш орқали тайёр маҳсулот ҳолатига келтириш учун хомашё ресурслар таркибини 

давомийлигини таъминлаш, балки чиқиндилардан алтернатив хомашё сифатида 

фойдаланиш сингари танловларни ҳам назарда тутади. Тўқимачилик саноати 

корхоналарида асосан полиэстер, пахта, нейлон, тери, жун, конопли, лён каби 

толалардан матолар ишлаб чиқаришга ихтисослашувини кузатилади, уларнинг 

инкрементал инновацион хусусиятини такомиллаштириш ёпиқ циклли иқтисодий 

тизим учун етарли даражада кўзланган мақсадга эришишда самараси кузатилмайди. 

Аммо тўқимачилик саноати корхоналарига алтернативларни тақдим этиш орқали 

ишлаб чиқариш механизмларининг ўзгаришини гувоҳи бўлишимиз мумкин. Жумладан, 

кактус, банан, ананас, олмадан бўлган алтернативларнинг мавжудлиги ёпиқ циклли 

иқтисодий тизимни ривожлантиришга катта ҳисса қўшиши мумкинлигини ҳамда 

тўқимачилик саноати корхоналарининг харажатларини камайишини, қўшимча қиймат 

яратиш салоҳиятининг ошишини англатади. Бу тўқимачилик саноатида янги 

инновацион фаолиятнинг лойиҳавий қиймати аҳоли турмуш тарзини яхшилаш, 

экологик хавфсизликни таъминлаш ҳамда атроф-муҳит муҳофазасини сақлаш билан 

белгиланишидан ташқари иқтисодий жиҳатдан инвестицион жозибадорликнинг 

ошиши, инновацион салоҳиятнинг ўсишини таъминлайди.  

Тўқимачилик саноати корхоналарининг мато ишлаб чиқариш фаолиятида 

анъанавий хомашё материалларни етиштириш ўзига хос машаққат ва вақт талаб этади. 

Ёпиқ циклли иқтисодий тизим асосидаги фаолиятни бошқарувида мазкур ҳолат 

аксинча кўринишга эга, маълум маҳсулот ишлаб чиқарувчи корхоналар ўз 

маҳсулотларини ишлаб чиқаришдан чиққан чиқиндини сотишдан ва унинг натижасида 

корхона даромадини оширишдан манфаатдор бўлганлиги эвазига ташаббусли 

таклифлар билан чиқиш эҳтимоллари ва лойиҳавий ҳамкорлик шартномаларини узоқ 

йиллар давомида олиб бориш истагида бўлишлари табиий кутилажак ҳолат сифатида 

намоён бўлади. Қолаверса, чиқинди мақомидаги хомашё ресурсларини харид қилган 

корхона ўзининг шартли нархини билдирган ҳолда савдолашиши эвазига 

тежамкорликка эга бўлиши юзага келади. Мазкур алтернативларни 1-жадвалда 

диссертация доирасидаги тадқиқот олиб боришда тўпланган маълумотлар асосида 

шакллантирилди.   

 1-жадвал 
Тўқимачилик саноатида ёпиқ циклли иқтисодий тизим асосида ишлаб 

чиқариш учун хомашё алтернативлари [1; 134–138-б.] 
№ Алтернатив 

маҳсулот 
Хусусияти Алтернатив маҳсулот 

ишлаб чиқариш 
жараёни 

Фойдаланувчи 
корхоналар 

1 2 3 4 5 
1.  Олма 

пўстлоғи 
Целлюлозага 
бой 

Шарбат ишлаб 
чиқаришда ажратма 
чиқинди 

Allégorie, Oliver Co., 
Veerah, Samara 

2.  Дарахт 
барглари 

Сувга чидамли 
ва қалин 

Хазонрезги  Tree Tribe ва Jungle 

3.  Узум пўстлоғи 
(вегеа) 

Целлюлозага 
бой 

Ҳар 10 литр май ишлаб 
чиқаришда 2,5 литр 
чиқинди чиқади 

Ganni, Pangaia. 

4.  Қўзиқорин 
пўстлоғи 

Мицелия, кўп 
томир 
отадиган 

Қўзиқориннинг бош 
қисмидан қолган қисми 

Stella McCartney, 
Mylo, Bolt Threads 

5.  Ананас 
пўстлоғи  

Патсимон 
толалар 

Ананас меваси 
ҳосилини олишдан 
чиққан чиқинди 

100 дан ортиқ 
компаниялар 
фойдаланади. 
Svala, No Saints, 
Ananas Anam 

6.  Қичитқи ўт 16 асрда 
қўлланилган 

Фармацевтика 
чиқиндилари 

100 дан ортиқ 
компаниялар 
фойдаланади 

7.  Цитрус 
мевалар 
пўстлоғи 

Целлюлоза  Апелсин шарбатини 
ишлаб чиқаришдан 
чиқинди 

Salvatore 
Ferragamo 

8.  Кактус 
пўстлоғи 

Углекислотали 
газнинг 30 
фоизи 
ютинади 

Фармацевтика 
чиқиндилари 

Allégorie, Miomojo, 
KEVA. 

9.  Картошка Картошка 
чиқиндиси 

Чипс ишлаб 
чиқаришдан чиқадиган 
чиқинди 

Cubitts London, 
Isabel Fletcher 

10.  Сув ўтлари Бўёқ учун  Hylo Athletics, 
Dr.Scholl’s Shoes,  
Pangaia. 

11.  Дарахт 
пўстлоғи 

Кўп толали Қоғоз ишлаб 
чиқаришда ҳамда 
қурилиш 
материаллари ишлаб 
чиқаришда чиқадиган 
чиқинди 

The North Face, 
Bergans, 
Marimekko, 
Spinnova 

12.  Банан 
пўстлоғи 

13 асрда 
қўлланилган 

Мева ҳосилини олишда 
чиқадиган чиқинди 

Milo+Nicki, Valani 

 
“Alkim Tekstil” МЧЖда ёпиқ циклли иқтисодий тизим асосида фаолият олиб 

бориш мақсадида алтернатив хомашё ресурслари билан таъминланиши мумкин бўлган 

танловлар мамлакатимизда катта рўйхатни ташкил этмайди, шунга қарамасдан, 

қичитқи ўт, қўзиқорин чиқиндиси, дарахт пўстлоғи ва дарахт барглари чиқиндиларидан 

корхонадаги мавжуд технологиялардан фойдаланган ҳолда ишлаб чиқаришни йўлга 

қўйиш мумкин. Мамлакатимизда чиқиндилардан тўқимачилик саноати корхоналари 

учун барча алтернативларни тақдим этиш мумкин, аммо тўқимачилик саноати 

корхоналарининг технологик имкониятлари ҳамда ресурс таъминотидаги 

чиқиндиларни тақдим этувчи корхоналарнинг аксарият қисми юқорида келтирилган 

маҳсулотлардан кенг кўламда фойдаланмадилар. Жумладан, ананас, банан, кактус 

сингари маҳсулотлар асосида ишлаб чиқаришнинг ўзи мамлакатимиз корхоналари учун 

қиммат ресурс саналганлиги туфайли, унинг чиқиндиси борасидаги алтернатив кўриб 

чиқилишида иқтисодий мазмун йўқ. “Alkim Tekstil” МЧЖнинг технологик имкониятлари 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 7 (3)-2023 

 

97 

қичитқи ўт ҳамда дарахт баргларидан фойдаланган ҳолда ишлаб чиқаришни йўлга 

қўйиш қувватига ҳамда шароитига эга.  

“Alkim Tekstil” МЧЖга қичитқи ўт ҳамда дарахт барглари чиқиндиларидан ёпиқ 

циклли иқтисодий тизим асосида ишлаб чиқаришни йўлга қўйишни лойиҳа тариқасида 

кўриб чиқиш тадқиқот ишини бажаришда кўзланган мақсад ва вазифларга эришишда 

илмий аҳамият касб этганлигини инобатга олган ҳолда тавсия этилади.  

2-жадвал 
“Alkim Tekstil” МЧЖда қичитқи ўт асосида мато ишлаб чиқариш лойиҳаси (1 

миллион тонна мато ишлаб чиқариш/1 йил, Rieter дастгоҳида) [4; 69–82-б.] 
№ Жараён номи Харажат Амортизацион 

ажратма 
Экологик 

самарадорлиг
и 

Иқтисодий 
самарадорлиг

и 
миллион 

сўмда 
миллион сўмда фоизда фоизда 

1 2 3 4 5 6 
1.  Қуритиш ва 

янчиш 
1 239,42 68,041 3,7 1,09 

2.  Тараш 441,73 46,946 2,2 0,78 
3.  Пилталаш 209,02 42,401 1,3 1,0 
4.  Пиликлаш 188,36 47,605 1,45 1,03 
5.  Йигириш 334,29 48,945 2,36 2,2 
6.  Ўраш 108,76 34,238 0,4 1,0 
7.  Тўқиш 549,01 58,036 0,7 1,2 
8.  Бўяш 287,89 44,082 0,5 0,8 
9.  Мерсеризация 285,23 36,381 - - 
10.  Қуритиш ва 

дазмоллаш 
103,40 26,965 - - 

11.  Қадоқлаш 111,37 24,062 - - 
 

Қичитқи ўтни ишлаб чиқаришнинг ёпиқ циклли иқтисодий тизим асосида ишлаб 

чиқариш лойиҳаси корхонанинг мавжуд технологияларини ўзгартиришга эҳтиёж 

туғдирмайди, аксинча баъзи жараёнларда пахтадан мато тайёрланадиган барча 

жараёнлардан ўтказилмаслиги билан иқтисодий тежамкорликка эга. Ёпиқ циклли 

иқтисодий тизим асосида ишлаб чиқариш фаолиятининг йўлга қўйилиши натижасида 

“Alkim Tekstil” МЧЖнинг мамлакатнинг экологик хавфсизлигини янада юқорироқ 

таъминлашга эришиши мумкин бўлган кўрсаткичларга эга бўлиб, бунда иқтисодий 

фаолиятнинг самарадорлигига тўсқинлик қилмаган ҳолда амалга оширилиши лойиҳада 

асосли қийматини намоён этди.  Ёпиқ циклли иқтисодий тизим асосида ишлаб 

чиқаришнинг “Alkim Tekstil” МЧЖ учун даромадлилик даражасининг лойиҳавий 

прогноз кўрсаткичлари салмоқли ўсиш суръатига эга бўлиб, барқарор тенденция 

кузатилади. (2расм) 

2-расм. “Alkim Tekstil” МЧЖда қичитқи ўтдан кулир мато ишлаб 

чиқаришнинг иқтисодий прогноз  кўрсаткичлари, 2023-2032 йй (фоизда, 10 

миллион тонна мато учун) 

 “Alkim Tekstil” МЧЖда қичитқи ўтдан мато ишлаб чиқаришнинг иқтисодий 

прогноз  кўрсаткичлари АҚШнинг IBM компаниясининг “SPSS Statista 1.0” дастурида 

3:1:2 омиллар нисбатида ARIMA да автокорреляция ҳамда регрессиядан фойдаланган 

ҳолда сарҳисоб қилинди. Бунда “Alkim Tekstil” МЧЖда қичитқи ўтдан мато ишлаб 

чиқаришда 1 туп мато ишлаб чиқариш синов натижалари хизмат қилди. (1 миллион 

тонна мато ишлаб чиқаришда икки қатлам тўқиш асосида 110 см ни ташкил этган, мато 

қалинлиги пахтага қараганда 2 г/м2 кўпроқ, яъни 142 г/м2. Бир туп кулир 27 

кг/(1,1*0,142)=172 855,31 м.) 

2023 ва 2024 йилда даромад 2,5 фоиз ҳисобида ўсиш суръатига эга бўлиши 

кутилса, 2025 йилга келиб мазкур кўрсаткич иқтисодий ва ижтимоий самарадорлик 

кўрсаткичлари туфайли маҳсулотга бўлган ошган талабни қондириш мақсадида ишлаб 

чиқариш ҳажми мутаносиб тарзда ўсишини инобатга олган ҳолда даромад 2024 йилга 

қараганда 1 фоиз кўпроқ даромад келтиради. 2026 йилда ҳар беш йилда иқтисодий цикл 

ўзгаришларини эконометрик ҳисобини олган ҳолда натижавийлик 3,1 фоизга қадар 

тушишини сарҳисоби таъсири 2027 йилда ҳам кузатилади. 2028 йилга келиб, даромад 

кўрсаткичи ўсиш суръатини истиқболли эришиш қобилиятини тиклаган ҳолда 3,2 

фоизга етиши кутилади. 2029 йилдан 2032 йилга қадар даромад олиш кўрсаткичи йил 

сайин барқарор ўсиб боради ва 2032 йилда 3,8 фоизга етиши кутилади.  

Соф фойда кўрсаткичи прогнози 2023 йилда 1,4 фоизни ташкил этган бўлса, 2024 

йилга келиб барқарорликни таъминловчи 1,5 фоиздан иборат бўлади. 2025 йилда 

мазкур кўрсаткич 1,8 фоизга қадар ўсиш суръатига эга бўлсада, кейинги йилларда 

ўртача 1,3 фоиз ўсиш суръатини ташкил этади. Бу кўрсаткичларнинг келгуси 2032 йилга 

қадар пасайиш ҳолатлари кузатилишига қарамасдан соф фойда корхона учун 

таъминланади ва корхонанинг барқарорлигини таъминлашда тўсқинлик қилмайди.  

Ёпиқ циклли иқтисодий тизим учун муҳим кўрсаткичлардан ўрин олган экологик 

хавфсизликни таъминлаш самарадорлиги “Alkim Tekstil” МЧЖда қичитқи ўт асосида 

ишлаб чиқариш натижасида 2023 йил якунига қадар 0,9 фоиз самарадорлик бўлиши 

кутилмоқда. Бунда ҳавога чиқиндиларни чиқиши, оқава сувларнинг қисқариши ҳамда 

мато ишлаб чиқаришда зарарли моддалар билан фауна ва флоранинг экологик 

таъминоти назарда тутилган ҳолда сарҳисоби келтирилган. 2024 йилда мазкур 

кўрсаткич 1 фоизга етиб, 2032 йилга қадар ўртача 1,25 фоизни ташкил этади. Мазкур 

экологик хавфсизликни таъминлаш самарадорлиги фоизлари унча йирик бўлмасада, 

нисбатан юқори кўрсаткичлари асосида атроф-муҳофазасини келгуси йилларда янада 

илғор технологияларини жалб этган ҳолда салмоқли ошириш имконияти кенгаяди. 

Бунинг учун узлуксиз тўқимачилик саноати корхоналарининг экологик хавфсизликни 

таъминлашга қаратилган технологиялар асосида мато ишлаб чиқаришни 

рағбатлантириш ҳамда уни таъминлашга қаратилган технологияларга нисбатан давлат 

томонидан божхона ҳамда солиқ имтиёзларини жорий этиш мақсадга мувофиқ бўлади.  

Хулоса. Ёпик циклли иқтисодий тизимни фаоллаштиришда рискларни 

бошқариш кўрсаткичлари ўзгаришсиз қолмайди. Ёпиқ циклли иқтисодий тизим 

фаолиятида рисклар классификацияси техник, иқтисодий, ижтимоий, инвестицион, 

инновацион ҳамда савдо рискларига ажратилади. “Alkim Tekstil” МЧЖ да ёпиқ циклли 

иқтисодий тизимни татбиқ этиш натижасида рискларнинг сўндирилиши прогнози 3-

расмда келтирилди.  

 
3-расм. “Alkim Tekstil” МЧЖда ёпиқ циклли иқтисодий тизим асосида ишлаб 

чиқариш орқали рискларни сўндириш натижасида имкониятларга эга бўлиш 

даражаси прогнози, 2023-2028 йй. [3; 55–62-б.] 

3-расмда келтирилган прогноз “RiskyProject Lite” номли рискларни прогнозлаш ва 

уларнинг танланма стратегиялари орқали таваккалчиликни баҳолаш дастурида 

бажарилди. Мазкур прогноз ҳар 6 ойлик бўлинма ҳисобига шкаласимон яъни рисклар 

матрицасини рискларни сўндириш ҳамда кутилажак имкониятлар стратегияларини 

танлаш асосида келтирилди. Яшил ранг юқори, сариқ ўрта, қизил қуйи даражаларни 

англатади. Унинг натижасига кўра, келгуси 5 йил давомида ёпиқ циклли иқтисодий 

тизим фаолиятининг корхонада тадбиғини такомиллаштириш корхонанинг истиқболи 

учун ижобий натижаларни тақдим этиши ҳамда инновацион технологик 

трансформацион механизмларни фаоллаштиришнинг изчиллигини оширишга 

салмоқли хизмат қилади. Бунда қичитқи ўтдан мато ишлаб чиқариш фаолияти 

мисолида олинган прогноз саналади. Шунга кўра таъкидлаш жоизки, корхонада 

қичитқи ўтдан мато ишлаб чиқариш фаолиятини олиб бориш рискларнинг пастлиги 

ҳамда юқори иқтисодий самарадорликни таъминлаш ижобий кўрсаткичларга эгалиги 

билан лойиҳавий жиҳатдан муваффақиятни кафолатловчи аҳамиятга эга. 

